
ACTA DA SESIÓN EXTRAORDINARIA DA COMISIÓN INFORMATIVA DE 

COOPERACIÓN LOCAL, TRANSFRONTEIRIZA E DE COORDINACIÓN DAS 

EMERXENCIAS PROVINCIAIS DO DÍA 15/10/2024 

 

ASISTENTES 

 

PRESIDENTA: D.ª María Pilar Ramallo Vázquez 

VOGAIS:  D. Roberto José Álvarez Carrero 

   D.ª Luisa María Sánchez Méndez 

   D. Rafael Domínguez Artime 

   D. Jorge Cubela López 

   D. Jesús Vázquez Almuíña 

   D. Javier Tourís Romero en substitución de D.ª Belén Cachafeiro 

   Anta 

   D. Manuel Alejandro Lorenzo Alonso 

   D.ª María Nava Castro Domínguez 

D.ª Ana Laura Iglesias González 

   D.ª Nuria Rodríguez Rodríguez en substitución de D. Carlos  

   Gómez Prado 

   D.ª Digna Rosa Rivas Gómez 

D. Paco Ferreira González 

   D. Gregorio Luis Agís Gómez 

   D. Javier Iglesias Mougán 

   D. Xosé Cesáreo Mosquera Lorenzo 

   D.ª Mª Manuela Rodríguez Pumar en substitución D.ª Beatríz  

   Lomba Rodríguez 

 

Sendo as dez horas e cinco minutos do día quince de outubro do ano dous mil vinte e 

catro, reúnense no Pazo Provincial os Sres./as. Deputados/as arriba relacionados, en 

sesión extraordinaria, e baixo a Presidencia de Dª. María Ramallo Vázquez. Actúa 

como secretaria a xefa do Servizo de Cooperación, D.ª Marina Piñeiro Novo. 

 
Aberta a sesión pola presidenta, pásase ao estudo dos asuntos incluídos na Orde do 

Día, sobre os que recaeron os seguintes ditames: 

 
1. Aprobación da acta da sesión anterior 

Apróbase a acta da sesión anterior correspondente á sesión ordinaria celebrada o 

vinte de setembro do ano dous mil vinte e catro por unanimidade. 

2. Ditaminar a aprobación das bases reguladoras e convocatoria do Plan 

Provincia Extraordinaria-Plan Extra (Expte. 2024062370) 

 

De conformidade co establecido nos artigos 123 e 126 do R.D. 2568/1986, de 28 de novembro, 

polo que se aproba o Regulamento de organización, funcionamento e réxime xurídico das 

Entidades Locais, sométese ao ditame da Comisión Informativa de Cooperación Local, 

Transfronteiriza e de Coordinación das Emerxencias Provinciais a seguinte PROPOSTA DE ACORDO 

con carácter previo á súa elevación ante o Pleno para a súa aprobación. 

 

“ASUNTO: APROBACIÓN DAS BASES REGULADORAS E CONVOCATORIA DO PLAN PROVINCIA 

EXTRAORDINARIA-PLAN EXTRA (Expte. 2024062370) 

 

Dáse conta das Bases reguladoras e convocatoria do Plan Provincia Extraordinaria-Plan Extra, que 

xorde da necesidade de que as administracións orienten a súa planificación de investimentos cara 

fins de relevancia estratéxica, co fin de equilibrar a prestación dos servizos en todo o territorio, de 

acadar investimentos atractivos que contribúan a mellorar as dinámicas demográficas e que, 

ademais, se trate de investimentos públicos operativos, eficientes e transformadores, que teñan un 

efecto positivo real no modelo de vida que queremos para a nosa veciñanza. 

 

Con este fin, articúlanse catro tipos de investimentos (novas infraestruturas públicas; 

infraestruturas públicas existentes; intervencións en espazos públicos urbanos ou naturais; e 

elementos necesarios para a recollida separada de bioresiduos de orixe doméstica (5º contedor)) 

que cumpran co carácter estratéxico local e sexan actuacións de competencia municipal de forma 

real e efectiva.  

 

Polo tanto, o presente documento contén as bases reguladoras e convocatoria que rexerán un plan 

de carácter bienal en canto á súa execución, financiado con fondos propios da Deputación, que, de 

conformidade co establecido na D.A. Oitava da Lei 38/2003, de 17 de novembro, xeral de 

subvencións, coa  aprobación polo Pleno Provincial, constituirá a súa normativa específica. As 

bases, ademais de recoller os criterios de distribución  do crédito dispoñible conforme un 

procedemento de concorrencia competitiva, dota de seguridade xurídica ao procedemento de  

concesión e xustificación de subvencións públicas para acadar, así mesmo, a obxectividade que 

deber presidir a actuación da Deputación Provincial de Pontevedra. 

 

Vista toda a documentación relativa ao citado plan que obra no expediente; vistos os informes da 

xefa do Servizo de Cooperación de datas 13/09/2024 (CSV:K4R24JFMFU1XTNPR) e 27/09/2024 

(CSV:QMTK6IPKJZF90TB2); o informe do Secretario Xeral, de data 17/09/2024                    

(CSV:4MAIJFGNT042ZW4J); da Intervención Provincial de 30/09/2024 (CSV:C51TMY6QQ5QD3VOI); 

da xefa do Servizo de Cooperación de 10/10/2024 (CSV:IPUE1CMRTVWWSHBB); e a dilixencia da 

Intervención Provincial da mesma data (CSV:M8IY0HNXK41CVJ95);  e visto o ditame da Comisión 

Informativa de Cooperación Local, Transfronteiriza e de Coordinación das Emerxencias Provinciais 

de 15/10/2024, elévase ao Pleno a seguinte PROPOSTA DE ACORDO: 

1º. APROBAR as Bases reguladoras e convocatoria do Plan Provincia Extraordinaria-Plan Extra, 

financiado pola Deputación de Pontevedra cun orzamento de trinta e cinco millóns (35.000.000,00) 

de euros, condicionada á aprobación definitiva do expediente de modificación de crédito núm. 

4/2024. 

 

O texto das Bases reguladoras e convocatoria figura co CSV: V2FGDIWME9C9ZD4X 

 

2º. ORDENAR a publicación destas bases e convocatoria no Boletín Oficial da Provincia de 

Pontevedra (BOPPO), na Base de Datos Nacional de Subvencións (BDNS) e na sede electrónica da 

Deputación de Pontevedra http://sede.depo.gal. 

 

 

Pontevedra, na data da sinatura electrónica 

 

A xefa do Servizo de Cooperación, Marina Piñeiro Novo 

Conforme, a deputada delegada da Área de Cooperación Local, María Pilar Ramallo Vázquez” 

 

 
Con carácter previo á votación, interven o voceiro do Grupo Provincial do BNG, César Mosquera 

Lorenzo, para deixar constancia de que o prazo de presentación de solicitudes de un mes parécelle 

curto polo que propón a rectificación do mesmo. 

 
Sometido a votación este asunto, a Comisión Informativa de Cooperación Local, Transfronteiriza e 

de Coordinación das Emerxencias Provinciais, ditamina favorablemente, cos votos a favor dos/as 

deputados/as do Grupo Provincial do PP (9) e a abstención do Grupo Provincial do PSdeG-PSOE 

(6), e a abstención do Grupo Provincial do BNG (2). 

 
 

3. Ditaminar a aprobación das bases reguladoras e convocatoria do II Plan 

extraordinario de infraestruturas deportivas (Expte. 2024066520) 

 

De conformidade co establecido nos artigos 123 e 126 do R.D. 2568/1986, de 28 de novembro, 

polo que se aproba o Regulamento de organización, funcionamento e réxime xurídico das 

Entidades Locais, sométese ao ditame da Comisión Informativa de Cooperación Local, 

Transfronteiriza e de Coordinación das Emerxencias Provinciais a seguinte PROPOSTA DE 

ACORDO con carácter previo á súa elevación ante o Pleno para a súa aprobación. 

 

“ASUNTO: APROBACIÓN DAS BASES REGULADORAS E CONVOCATORIA DO II PLAN 

EXTRAORDINARIO DE INFRAESTRUTURAS DEPORTIVAS (Expte. 2024066520) 

Dáse conta das Bases reguladoras e convocatoria de subvencións do II Plan extraordinario de 

infraestruturas deportivas da Deputación Provincial de Pontevedra que xorde como instrumento de 

asistencia aos concellos no marco das competencias que ten atribuídas a Deputación por lei (arts. 26 e 

36 da Lei 7/1985, de 2 de abril, reguladora das bases do réxime local; artigos 80 e ss. da Lei 5/1997, de 

22 de xullo, de administración local de Galicia; e Lei 27/2013, de 27 de decembro, de racionalización e 

sustentabilidade da administración local, que reforza o papel das deputacións como garantes da 

adecuada prestación dos servizos públicos de competencia municipal). 

 

Estas bases e a súa convocatoria rexen a concesión de subvencións destinadas aos concellos da 

provincia de menos de 50.000 habitantes para que poidan acometer actuacións de modernización e 

mellora das infraestruturas deportivas municipais existentes así como a construción de novas 

instalacións deportivas. 

As bases constitúen a normativa específica destas axudas, de conformidade co establecido na 

disposición adicional oitava da Lei 38/2003, de 17 de novembro, xeral de subvencións (LXS). 

 

O financiamento da convocatoria de axudas realízase con fondos propios da Deputación e as bases, 

ademais de recoller os criterios de distribución do crédito dispoñible conforme un procedemento de 

concorrencia non competitiva, dotan de seguridade xurídica ao procedemento de concesión e 

xustificación de subvencións públicas para acadar, así mesmo, a obxectividade que debe presidir a 

actuación da Deputación. 

 

Vista toda a documentación relativa ao citado plan que obra no expediente; vistos os informes da xefa 

do Servizo de Cooperación de data 03/10/2024 (CSV:S27EZ1JJHSM3JZVM); do Secretario Xeral de 

04/10/2024 (CSV:OFT543IVWDSO3R1A)  e da Intervención Provincial de 04/10/2024 

(CSV:V5DRZKFESNCH28KZ); e visto o ditame da Comisión Informativa de Cooperación Local, 

Transfronteiriza e de Coordinación das Emerxencias Provinciais de 15/10/2024, elévase ao Pleno a 

seguinte PROPOSTA DE ACORDO: 

 

1º. APROBAR as Bases reguladoras e convocatoria do II Plan extraordinario de infraestruturas 

deportivas, financiado pola Deputación Provincial de Pontevedra cun orzamento de oito millóns 

(8.000.000,00) de euros, condicionada á aprobación definitiva do expediente de modificación de 

crédito núm. 4/2024. 

 

O texto das Bases reguladoras e convocatoria figura co CSV: DJVA8TUK5MBAAQF0 

 

2º. ORDENAR a publicación destas bases e convocatoria no Boletín Oficial da Provincia de 

Pontevedra (BOPPO), na Base de Datos Nacional de Subvencións (BDNS) e na sede electrónica da 

Deputación de Pontevedra http://sede.depo.gal. 

 

Pontevedra, na data da sinatura electrónica 

 

A xefa do Servizo de Cooperación, Marina Piñeiro Novo 

Conforme, a deputada delegada da Área de Cooperación Local, María Pilar Ramallo Vázquez” 

Sometido a votación este asunto, a Comisión Informativa de Cooperación Local, Transfronteiriza e 

de Coordinación das Emerxencias Provinciais, ditamina favorablemente, cos votos a favor dos/as 

deputados/as do Grupo Provincial do PP (9) e a abstención do Grupo Provincial do PSdeG-PSOE 

(6), e a abstención do Grupo Provincial do BNG (2). 

 

4. Rogos e preguntas 
Non houbo. 

 

E non habendo máis asuntos que tratar, a Presidencia dá por finalizada a reunión, 

sendo as doce horas e dez minutos, do que, como secretaria, dou fe. 

 

 

Pontevedra, na data da sinatura electrónica 

A secretaria da Comisión, Marina Piñeiro Novo 

